
Bysûndere DOARPSGENOATEN     GYTSJERK 

 
Libbe Leistra berne 1913 – ferstoarn 2001 
En 
Doutzen Kloosterman berne 1923 – ferstoarn 2002 
Troud op 7 septimber 1949 
 
Op 11 april ‘26 ha ik in tige noflik petear hawn mei de Famylje Leistra en Klaas 
Bokma oer har bysûndere âlders. 
Mei-inoar mei dochters Lysbeth, Gearte en skoansoan Klaas hellen wy oantinkens op 
fan bûtengewoan bysûndere doarpsgenoaten. Dit oan de keukentafel fan de 
prachtige buorkerij fan de famylje njonken de iisbaan Gytsjerk 

 
Yn tiden fan polarisaasje en de Ik - mienskip ferfalt in grut diel fan it ‘omtinken’. 
Sosjaal liket sa stadichoan útstoarn. 
Dat jilt doedestiids perfoast net foar Libbe en Doutzen. Minsken dy’t iepen stiene foar 
harren medemens, it ferieningslibben en sosialisaasje. 

Wa wiene Libbe en Doutzen? 
Libbe en Doutzen wiene ‘greidboer’en ‘greidboerin’ yn Gytsjerk. 
Oan de Rinia fan Nautaweg 57 bouden hja mei sukses oan in goed, sosjaal en 
leafdefol bestean. 
De boer hie doedestiids noch in ‘Bûthúsbankje’ en boer Libbe gie net earder yn hûs 
foar in kop kofje dan dat alle kij plat leine. 
 
Libbe is berne yn Follegea by de Lemmer en Doutzen is in telg út de bekende 
famylje Kloosterman út Gytsjerk. 
Jo wit wol: û.o.. út de famylje fan Alice en Gerrit fan de Natuerwinkel oan 
de Rinia fan Nautaweg. 

 
Doutzen wie in suster fan Ids Kloosterman (de heit fan Alice fan de natuerwinkel). 
Ids Kloosterman hat eartiids in tige wichtige rol spile yn it behâld fan de 
âlde molkfabryk. Men woe de fabryk slope. De skoarstien is sloopt en letter op ‘e nij 
opboud  yn it iepenloftmuseum te Arnhem. Dat de fabryk noch stiet is te tankjen oan 
Ids. Hy bakte dêr doedestiids syn bôle. 
 
Libbe en Doutzen hawwe yn har perioade fan ferkearing ek in 
koarte ‘moeilijkere’ relaasje-perioade kint. 
Beide giene tydlik in oare wei: 
Libbe gie foar de feehannel nei Argentinië en Doutz gie tydlik nei famylje yn Sweden. 



Nei it weromkommen wie de loft klearre en libben hja mei-inoar noch lang en 
gelokkich. 

Doutzen wie in tige by tige snoade frou en Libbe in snoade man. De rapporten fan de 
middelbere skoallen joue foar beide op syn minst in 8 foar elk fak wer. Bysûnder! 
Spitigernôch foar Doutzen fûnen har âlders it wurkjen slim wichtich en de stúdzje fan 
minder belang. 
Op oantrúnen fan de skoalle-lieding fan de MULO keazen har âlders dochs foar 
in ferfolgstúdzje. 
Doutzen keas dêrnei op jonge leeftyd foar in stúdzje as ferpleechkundige yn Den 
Haag. Fier fan hûs en yn it lêste oarlochsjier 1945. 
Dat wie yn dy tiid tige bysûnder en tsjoegt fan in sterke ûnôfhinkelike frou. 
 
Hja wie sosjaal slim belutsen en gie graach yn petear en yn diskusje mei 
de medemens. Doutzen koe oer-tsjoegend prate en wie slim nijsgjirrich nei wat oare 
minsken dwaande hold en wat harren bewoog yn harren dwaan en litten. 
Troch dizze persoanlike petearen krige hja in soad ynsjoch yn de eftergrûnen 
en ‘beleefwereld’ fan elk minske. Hja hie de gave de minskelike kant te begripen en 
dêrop te aktearjen, mei û.o. oandacht foar it ferline, it thús, evt. ferstoarne âlders, 
earmoed ensfh. 
 
Doutzen wie trochteastend en holp minsken graach. Fan wapens en wapentúg moast 
hja neat witte. 
Help biede wie har daaglikse motto. 
Arbeiders op harren buorkerij waarden it lêzen en skriuwen leard. 

Foar it houlik wiene de Leistra´s ferantwurdlik foar de sânûntginning. 
Mei-inoar hawwe hja de ‘opbouw’ en ‘zandafgravingen’ yn Gytsjerk meimakke. It sân 
waard doedestiids mei rails en kipbakjes op it spoar nei de sânfeart ferfiert om dêrnei 
per skûtsje nei Ljouwert brocht te wurden. Yn Ljouwert is dit sân brûkt foar 
it opheechjen fan oa. de wyk Cambuur en de fleanbasis. 
In foar ús doarp yngripende oanpak. 
‘Bovengrondse teelaarde’ waard ta side set en letter, nei de sânôfgraving, werom 
set op de ûndergrûn. 
 
Biologysk 
Doutzen wie oertsjûge fan biologysk iten. It wie foar har in idealisme en Libbe folge 
har dêryn trou. Beide wiene oertsjûge fan ‘krêften’ út it natuerlike. 
Tsjintwurdich kinne wy stelle dat dizze ynsichten de iennige krekte is. Gjin Pfas, gjin 
gif, gjin keunstmest. 
Natuerlike bemesting en extensievere lânbou ferbettert en is in behâld foar boaiem 
en iterij. Dat is wittenskiplik bewezen. 
De grutte supermarkt-ketens hâlde ús altyd foar biologyske produkten ferkocht te 
hawwen. 



Libbe en Doutzen (en ús natuerwinkel mei de hiele famylje Leistra) hawwe dat har 
hiele libben út folle oertsjoeging dien en de famyljes Leistra dogge dat noch! 

 
Sport 
Do kinst it no amper mear foarstelle, mar Libbe hie op it greide fan de hjoeddeistige 
iisbaan Gytsjerk in wiere polstokhoogspring-stellage boud yn gearwurking mei de 
altyd motivearre master Haakma. 
Master Haakma spile in wichtige rol by it organisearjen fan sport barrens op it 
hjoeddeistige iisbaanterrein en it eardere ‘skoallelân’. (no it plein Albert Heijn mei 
parkearfjild en de nijbou) 
Sa wie Libbe ek Frysk en/of Nederlânsk kampioen ‘polsstokhoogspringen’. 
Libbe wie tige sportyf en sterk. In echte geve Fryske man. 
Hy die oan atletyk, bokse, reedride, fierljeppe, skake, ensfh. 

De Alvestêdetocht folbrocht Libbe mar leafst 5 kear!! Ek tige bysûnder. 
Stel dy foar….. betiid yn de moarn earst de kij melke… dan 200km reedride….dernei 
wer melke. En boppedat… it ferfier wie doedestiids net optimaal. 
Dochter Gearte wie ek in fûleindich reedrydster en waard by de junioren 2e op it 
Nederlânsk kampioenskip. Dat sit yn de genen. 
 
Foar in goede massage koe Libbe dy ek fan tsjinst wêze. Hy wie 
jierrenlang masseur fan û.o. de fuotballers fan V.V. Trynwâlden. Yn de pleats is 
de massagerûmte jierrenlang bewarre bleaun. 
 
Doutzen wie ek sportyf oanlein en behelle it alvestêdekrúske. 
Hja wie ek in grut leafhawwer fan it folksdûnsjen. 
Sa gie hja mei mei de ploech folksdûnsers op reis west nei Dútslân en België foar in 
útwikseling. 
Har broer Ids spile akkordeon, sûnder in noat lêze te kinnen. Hy hie in abslút gehoar. 
Soan Jentje fan Libbe en Doutz hie dat ek en spile lange tiid op ferskate feesten, 
tegearre mei Froukje Jilderda ut Mûnein. 
 
Toaniel 
Op 12-jierrige leeftyd ferstoar Libbe syn heit. Syn âldste broer Marten gie dêrnei troch 
mei boerinne Geartsje. Nei't beide broers fan Libbe de leafde fûn hienen by 
boerendochters, naam Libbe op 20-jierrige leeftyd it roer oer.  

Libbe hie graach journalist wêze wollen, mar troch ûnfoarsjoene omstannichheden 
gie it oars. It boer wêzen freget sawol fysyk as mentaal folle fan in mins en as jo oare 
ambysjes hiene koe dat ek sûnensklachten feroarsaakje. Wierskynlik ûntstiene 
dêrtroch rêchklachten en in maageklachten, mar fia it amateartoneel koe er toch syn 
kapasiteiten en kwaliteiten útsûnderlik goed sjen litte. Hy wie in 'betûft' skriuwer.  



Libbe wie in tige erkend roman- en tonielskriuwer, toanielspiler en karmaster by it 
toaniel. 
Hy skreau de Roman ‘Reinwetter op ‘e stêd’ en de 
romantyske novelle ‘Trelit in ‘e Trynwâlden’ 
Toanielferiening ‘Rjocht en Sljocht’ wie doedestiids wier in begryp yn hiel Fryslân. 
Kafee de Fjouwersprong wie by de útfieringen ôfladen fol en men kaam 
fan heinde en fiere nei ús kafee. 
 
Swimbad 
Yn 1973 is troch de gemeenteried en B. en W. besletten it swimbad yn Gytsjerk te 
bouwen. 
Neffens de gemeenteried moast it swimbad op it perseel fan Leistra boud wurde. De 
hjoeddeistige lokaasje dus! 
Libbe hie in brede sjoch op saken en hat mannich ‘petear’ en meardere skriftlike 
reaksjes jûn om de gemeente derfan te oertsjûgjen dat it swimbad better by 
de sportakkomodaasje yn Oentsjerk passe soe. 
Dat waard mei nammen troch de Cda riedsleden ôfwizen, om't Gytsjerk sintraler yn 
de Trynwâlden lizze soe, neffens dizze riedsleden. 
De famylje Leistra hie doedestiids al plannen yntsjinne foar in gruttere biologyske tún 
op it hjoeddeistige fjild mei swimbad. De gemeente drige dêrop mei ûnteigening, 
wêrop de Leistra’s aaien foar har jild keazen en ôfstân fan dizze plannen dwaan 
moasten. 
 
It swimbad kaam der ta beslút mei in in soad finansjele stipe út de mienskip. 
Letter joech de gemeente oan alle sportfaciliteiten yn Oentsjerk  festigje te wollen. 
 
Iisbaan 
De iisbaan is ûntstien yn goed meielkoar oerlis en in ‘herenakkoord’ mei de 
gemeente. It terrein is doedestiids kontraktueel fêstlein as in terrein foar simmer- 
en wintersporten. 
Oarspronklik wie de iisbaan in greide foar fee fan de famylje Leistra. It stik 
lân grinsde oan de sânfeart. Dit diel sânfeart waard dempt en de iisbaan waard 
ferlytse nei de hjoeddeistige tastân. 
De gemeente en de famylje hawwe elkoar fûn. 
Doedestiids winske men foar de jongerein in feilige iisbaan mei tasjoch. 
 
Earder waard der riden op de Ryptsjerksterpolder en Warren ûnder de smook 
fan Ryptjserk. 
Wedstriden waarden meastentiids op de Ryd ferriden. 
By ûnbetrouber iis krústen âlderen faak de kaai om op it bûtenwetter  reed te riden 
en werop bern folgen. Dêr kaam krityk op en waard socht nei in oare opsje. 
De sportive en sosjale famylje Leistra bea de oplossing. 
 
Oant safier it bysûndere ferhaal fan de Leistra’s…… mar der is noch folle mear 
te fertellen… 
 
Myn oprjochte tank giet út nei Lysbeth, Klaas, Gearte en Jentsje foar it opstelle 
meien fan dit libbensferhaal. 
Gytsjerk 11-4-2026 Eeuwe S. de Vries 


